RREGULLORE

e

Komitetit të përzier parlamentar - Republika e Maqedonisë dhe UE

· miratuar nga Byroja e Parlamentit Evropian më 25 maj 2005, dhe

· miratuar nga kryetari dhe nënkryetari i Kuvendit të Republikës së Maqedonisë më 2 qershor 2005.

Rregulla 1

Komiteti i përzier parlamentar - Republika e Maqedonisë dhe UE është formuar në bazë të Vendimit të Parlamentit Evropian të 10 marsit 2004 dhe Vendimit për themelimin e Delegacionit të Kuvendit të Republikës së Maqedonisë në Komitetin Parlamentar për Stabilizim dhe Asociim të 7 dhjetorit 2004 dhe në bazë të Marrëveshjes për stabilizim dhe asociim të Republikës së Maqedonisë (veçmas nenin 114).

Rregulla 2

Detyra e komitetit të përzier parlamentar - Republika e Maqedonisë dhe UE do të jetë shqyrtimi i të gjitha aspekteve të marrëdhënieve ndërmjet Republikës së Maqedonisë dhe UE dhe veçmas implementimi i Marrëveshjes për stabilizim dhe asociim.

Rregulla 3

Me propozimin e Byrosë së komitetit të përzier parlamentar mund t’i jepen rekomandime Parlamenti Evropian, Kuvendit dhe Qeverisë së Republikës së Maqedonisë, Këshilli i Unionit Evropian dhe Komisionit Evropian. 

Rekomandimet konsiderohen të miratuara nëse e marrin përkrahjen e shumicës së  anëtarëve të Delegacionit të Parlamentit Evropian dhe të Delegacionit të Kuvendit të Republikës së Maqedonisë.

Rregulla 4

Komiteti i përzier parlamentar - Republika e Maqedonisë dhe UE do të përbëhet prej anëtarëve të caktuar nga Parlamenti Evropian dhe nga Kuvendi i Republikës së Maqedonisë.

Mandati i anëtarëve të delegacioneve do të verifikohet në pajtim me rregullat dhe praktikën e Parlamentit Evropian dhe të Kuvendit të Republikës së Maqedonisë.

Rregulla 5

Byroja e Komitetit të përzier parlamentar - Republika e Maqedonisë dhe UE do të përbëhet nga kryetari i Delegacionit të Parlamentit Evropian, kryetari i Delegacionit të Kuvendit të Republikës së Maqedonisë dhe dy nënkryetarëve të çdo delegacioni.

Funksioni kryetar do të plotësohet sipas rendit nga kryetari i Delegacionit të Parlamentit Evropian dhe kryetari i Delegacionit të Kuvendit të Republikës së Maqedonisë. Kryetari që ka mandat, kur kjo do të jetë e domosdoshme, do të zëvendësohet nga nënkryetari i parë ose i dytë të delegacionit të tij ose i saj.

Rregulla 6

Komiteti i përzier parlamentar - Republika e Maqedonisë dhe UE do të takohen dy herë në vit, një herë në hapësirat e punës së Parlamentit Evropian dhe një herë në Kuvendin e Republikës së Maqedonisë.

Projekti i rendit të ditës që do ta përgatisë Byroja, do t’u dërgohet prej më parë anëtarëve.

Mbledhjet do të jenë publike, përveç nëse Komiteti i përzier parlamentar nuk vendos ndryshe.

Rregulla 7

Anëtarët e Këshillit për stabilizim dhe asociim, i themeluar sipas nenit 108 nga Marrëveshja për Stabilizim dhe Asociim, Këshilli i Ministrave të UE, anëtarët e Komisionit Evropian dhe persona të tjerë, me vendimin e Byrosë, mund të marrin pjesë dhe mund të flasin në mbledhjet e Komitetit të përzier.

Rregulla 8

Sekretariati i Komitetit të përzier parlamentar - Republika e Maqedonisë dhe UE do të sigurohet nga sekretariatet e Parlamentit Evropian dhe të Kuvendit të Republikës së Maqedonisë.

Për çdo mbledhje do të përgatiten procesverbale të Komitetit të përzier parlamentar - Republika e Maqedonisë dhe UE dhe do të miratohen në fillim të mbledhjes së ardhshme.

Rregulla 9

Anëtarët mund të flasin në mbledhjet e Komitetit të përzier parlamentar në gjuhë zyrtare të Unionit Evropian ose të Republikës së Maqedonisë. Në bazë të vendimit të Byrosë së Komitetit të përzier parlamentar dhe në pajtim me rregullat e brendshme të Parlamentit Evropian do të sigurohet përkthim.

Rregulla 10

Shpenzimet rrugore dhe mëditjet për anëtarët e Komitetit dhe të personave zyrtarë që u ndihmojnë do t’i paguajë parlamenti që i ka caktuar.

Shpenzimet tjera që rrjedhin nga mbledhjet dhe aktivitetet e Komitetit do të shpërndahen ndërmjet Parlamentit Evropian dhe Kuvendit  të Republikës së Maqedonisë.

Rregulla 11

Ndryshime të këtyre rregullave, me propozimin e Komitetit të përzier do t’i parashtrohen për miratim Byrosë së Parlamentit Evropian dhe kryetarit e nënkryetarëve të Kuvendit të Republikës së Maqedonisë.

